
ՎԱՐԺՈՒԹՅՈՒՆ 1

Եղեք լրջմիտ
Կարդացեք Մորմոն 1․2, 15 հատվածները և նշեք «լրջմիտ» բառը (կարող եք ձեր սուրբ գրություններում 
գրել, որ լրջմիտ կարող է նշանակել ակնածալից, լուրջ և մտախոհ)։

Կարդացեք Տասներկու Առաքյալների Քվորումից նախագահ Բոյդ Ք. Փաքերի (1924–2015) հետևյալ 
խոսքերը․

Եկեղեցում մենք հետևել ենք ակնածալից և ոչ ակնածալից պահվածքին։ Թեպետ 

շատերը արժանի են բարձր գովասանքի, մենք պասսիվ ենք մնում։ Մենք խորապես 

մտահոգվելու պատճառ ունենք։ . . .

Ոչ ակնածալից վերաբերմունքը ծառայում է հակառակորդի նպատակներին̀ մտքում և 

հոգում փակելով հայտնության նուրբ ուղիները (Բոյդ Ք. Փաքեր, «Ակնածանքը հրավիրում 

է հայտնություն», Ensign, նոյ. 1991 թ․, 22)։

•	 Ինչե՞ր կան, որոնց նկատմամբ պետք է ակնծալից ու լուրջ վերաբերմունք ցուցաբերել, սակայն 
որոնց ոմանք ոչ ակնածալից են վերաբերվում։

•	 Փրկիչը լրջմիտ (հարգալից, լուրջ և մտախոհ) լինելու ի՞նչ եղանակների օրինակներ է ցույց տալիս։

ՎԱՐԺՈՒԹՅՈՒՆ 2

Արագ ընկալեք
Կարդացեք Մորմոն 1․2 հատվածը և նշեք «արագ ընկալել» արտահայտությունը։

Կարդացեք Տասներկու Առաքյալների Քվորումից՝ երեց Դեյվիդ Ա․ Բեդնարի հետևյալ խոսքերը.

Երբ արագ ենք ընկալում, մենք անմիջապես տեսնում կամ նկատում ենք և հնազանդվում 

ենք։ Այս երկու հիմնարար տարրերը՝ տեսնելը և հնազանդվելը, կարևոր են արագ 

ընկալելու համար։ Իսկ Մորմոն մարգարեն այս պարգևի գործնական կիրառության 

տպավորիչ օրինակ է (Դեյվիդ Ա. Բեդնար, «Արագ ընկալել», Ensign, դեկտեմբեր 

2006 թ․, 32)։

•	 Ըստ ձեզ՝ ո՞ր ուսմունքներն են օգտակար արագ նկատելու և հնազանդվելու համար։ Ինչո՞ւ։

•	 Ի՞նչ խորհուրդ կտայիք որևէ ընկերոջ, որը կարծում է, որ Տիրոջը հնազանդվելը կարող է սպասել՝ 
մինչև կյանքի ավելի ուշ շրջան։

•	 Ինչպե՞ս է Հիսուսը Քրիստոսը արագ ընկալելու օրինակ հանդիսանում։

